
yetishmasligi, o‘qitish usullarining samarasizligi, amaliy rivojlanish ko‘nikmalariga 

yetarlicha e’tibor berilmasligi kabi asosiy jihatlar ko‘rib chiqilgan. Talabalarni axborot 

texnologiyalari bozorining zamonaviy talablariga javob beradigan, yuqori sifatli mobil 

ilovalarni yaratishga oid kompetentligini rivojlantirishga asosiy e’tibor qaratilgan. 

Tayanch so‘zlar: talabalar, mobil ilova, mobil qurilma, dasturlash, muammolar, 

ijodiy qobiliyat. 

Навоийский государственный педагогический институт 

Аннотация: Данная статья направлена на выявление основных проблем, с 

которыми сталкиваются студенты при обучении созданию мобильных приложений, 

предлагает рекомендации и подходы к их решению. В статье рассматриваются 

основные аспекты, такие как отсутствие современных учебных материалов, 

неэффективность методов обучения, недостаточное внимание к навыкам 

практического развития. Основное внимание уделяется развитию компетентности 

студентов в создании качественных мобильных приложений, отвечающих 

современным требованиям рынка информационных технологий. 

Ключевые слова: студенты, мобильное приложение, мобильное устройство, 

программирование, проблемы, творческие способности. 

Abstract: This article is aimed at identifying the main problems that students face when 

learning to create mobile applications, and offers recommendations and approaches to solving 

them. The article discusses the main aspects, such as the lack of modern teaching materials, the 

ineffectiveness of teaching methods, and insufficient attention to practical development skills. The 

main focus is on developing students’ competence in creating high-quality mobile applications that 

meet modern requirements of the information technology market. 

Keywords: students, mobile application, mobile device, programming, problems, creativity. 

Kirish. Zamonaviy raqamli dunyoda mobil texnologiyalarning ommaviyligi 

ortib borayotgani sababli, unga oid ilovalarni ishlab chiqish ko‘nikmalariga ega 

bo‘lgan mutaxassislarga talab ham ortmoqda [1, 2]. Shu bois, bugungi 

axborotlashgan jamiyatda mobil ilovalarni yaratish sohasi mutaxassislarining 

kompetensiyani rivojlantirish axborot texnologiyalarining asosiy elementiga 

aylanmoqda. Shuning uchun oliy ta’lim muassasalari talabalarining mobil ilovalarni 

yaratishga oid kompetensiyalarini rivojlantirish dolzarb muammolardan biri 

hisoblanadi. 

Talabalarning mobil ilovalarni yaratishga oid kompetensiyalarini 

rivojlantirishda dasturlash tillarini o‘rganish muhim ahamiyat kasb etadi. Chunki, 

dasturlash tillarini o‘rganish talabalarga ma’lumotlar tuzilmalari, algoritmlar, 

hodisalarni boshqarish kabi asosiy dasturlash tamoyillarini o‘zlashtirishga yordam 

beradi. Bu mobil ilovalarni yaratishning muhim jihati hisoblanadi [3]. 

Shuningdek, zamonaviy dasturlash tillari sun’iy intellekt va blokcheyn kabi 

texnologiyalardan foydalanish imkoniyatini beradi. Bunday texnologiyalarni bilish 

talabalarning malakasini rivojlantiradi va ularni mehnat bozorida raqobatbardosh 

bo‘lishini ta’minlaydi. 

Talabalarning mobil ilovalar yaratish malakalarini rivojlantirishda, ularning 

algoritmik fikrlashni rivojlantirish muhim ahamiyat kasb etadi. Bu jihat axborot 

texnologiyalari sohasidagi o‘quv va amaliyot jarayonining ajralmas qismi 

hisoblanadi. Algoritmik fikrlash qobiliyatiga ega talabalar o‘z qarorlarini tanqidiy 

baholash va optimallashtirish imkoniyatiga ega bo‘ladi [4]. Bu mobil ilovalarning 

samaradorligini ta’minlash uchun zaruriy vosita hisoblanadi. 

Adabiyotlarning tahlili. Mobil ilovalarni ishlab chiqish tendensiyalari, o‘quv 

jarayoniga mobil ilovalarni integratsiyalashning didaktik muammolariga oid ilmiy 

izlanishlar S.R.Ochilova [1], U.A.Madaminov [2], K.V.Aksenov [5], 

Ch.T.Doskajanov [6], S.V.Titova [7], A.N.Mitnikov [8], A.G.Kansur [9], 

O.E.Afanasyeva [10], V.Y.Menshikov [11] kabi tadqiqotchi va olimlar tomonidan 

olib borilgan. 

Jumladan, S.R.Ochilovaning tadqiqotida mobil ilovalarni ishlab chiqishda 

qo‘llaniladigan dasturiy vositalar, MySQL ochiq manbali relyatsion maʼlumotlar 

bazasini boshqarish tizimi, LAMP, Flutter, Dart, Figma platformalaridan foydalanish 

muammolariga oid izlanishlar olib borgan [1]. U.A.Madaminovning ishida mobil 

taʼlimning o‘quv jarayonida tutgan o‘rni, ularning tamoyillari, modellari, mobil 

o‘qitishning o‘quv-metodik, dasturiy va texnik taʼminoti to‘g‘risida nazariy 

ma’lumotlar va amaliy misollar orqali yoritib berilgan [2]. K.V.Aksenovning 

tadqiqotida Android (Eclipse, Intellij SEA, Android Studio), iOS (XCode), Windows 

Phone (Visual Studio) kabi asosiy operatsion tizimlari uchun bugungi kunda eng 

mashhur mobil ilovalarni ishlab chiqish muhitlari muhokama qilingan, ularning 

tavsiflari, afzalliklari va kamchiliklari haqida fikr mulohazalar keltirilgan [5]. 

Ch.T.Doskajanovning tadqiqotida ta’lim tizimidagi mobil ilovalar sohasi tahlil 

qilingan. Shuningdek, ta’lim jarayonida foydalaniladigan mobil ilovalarning 

afzalliklari va kamchiliklari, shuningdek, elektron ta’limni boshqarish 

texnologiyasidan foydalanish texnologiyasi keltirilgan [6]. O.E.Afanasyeva ishida 

oliy ta’lim muassasalari talabalarining o‘quv faoliyatini tashkil etishda mobil 

ilovalardan foydalanishning samarador usullarini tasniflash muammosiga oid 

izlanishlar olib borgan [10]. 

Tadqiqot metodologiyasi. Sohaga oid mazkur tadiqotchilarning ilmiy 

izlanishlari va kuzatishlarimiz asosida talabalarning mobil ilovalarni yaratishga oid 

kompetentligini rivojlantirishdagi quyidagi turkum muammolar borligi aniqlandi: 

1. Texnik murakkablik. Mobil ilovalarni yaratish turli dasturlash tillari, maket 

va ishlab chiqish vositalarini tushunishni talab qiladi. Ilovalarni ishlab chiqish bilan 

bog‘liq texnik jarayonlar talabalar, jumladan yangi boshlovchilar uchun ma’lum 

ma’noda murakkablik qiladi. Bunda, kodlash sintaksisi, foydalanuvchi interfeyslari, 

ma’lumotlarni boshqarish kabi tushunchalarni tushunish dastlab, murakkab bo‘lishi 

mumkin. 

Bunda, o‘quv jarayonini boshqarilishi mumkin bo‘lgan bosqichlarga bo‘lish, 

amaliy mashqlarni bajarish va ko‘rgazmali qurollardan foydalanish murakkab 

tushunchalarni soddalashtirishga yordam beradi. Talabalarni iOS uchun Swift yoki 

Android uchun Java kabi boshlovchilar uchun qulay bo‘lgan dasturlash tillari bilan 

tanishtirish ham mazkur muammoning yechimlaridan biri hisoblanadi. 

2. Tezkor texnologik taraqqiyot. Raqamli texnologiyalar va dasturlash 

tillarining tez sur’atlar bilan rivojlanishi professor-o‘qituvchilar uchun qiyinchilik 

tug‘diradi, chunki ular sanoatning so‘ngi tendensiyalaridan xabardor bo‘lish uchun 

o‘z o‘quv dasturlarini doimiy ravishda yangilab turishlari talab etiladi. 

Mazkur jarayonda asosiy tushunchalar va zamonaviy texnologiyalarni o‘zida 

mujassam etgan moslashuvchan o‘quv dasturini yaratish muhim hisoblanadi. 

Professor-o‘qituvchilar yangi texnologiyalar va sanoat amaliyotlaridan xabardor 

bo‘lishlari, tegishli konferensiyalarda qatnashishlari va o‘quv materiallarining 

dolzarbligini ta’minlash uchun mutaxassislar bilan hamkorlik qilishlari ushbu 

muammoni qisman yechishga yordam beradi. 

3. Qurilmalardan foydalanish cheklanganligi. Mobil ilovalarni ishlab chiqish 

jarayonida talabalar maxsus texnik vositalardan foydalanadi. Biroq, barcha talabalar 

zarur texnik jihozlardan foydalanish imkoniyatiga ega bo‘lmasligi mumkin, bu esa 

ularning amaliy ko‘nikmasi rivojlanmasligiga olib keladi. 

Ushbu holatda, ta’lim muassasalari talabalar foydalanishi uchun mobil 

qurilmalar bilan maxsus laboratoriyalar yaratishi lozim. Shuningdek, emulyatorlar va 

simulyatorlardan foydalanish jismoniy qurilmalarning yetishmasligini qisman 

to‘ldirishi mumkin. 

4. Foydalanuvchi tajribasi dizayni. Jozibador va intuitiv foydalanuvchi 

interfeysini yaratish mobil ilovalarni ishlab chiqishning muhim jihati hisoblanadi. 

Biroq, talabalarni foydalanuvchi nuqtai nazaridan o‘ylashga va estetik jihatdan 

yoqimli interfeyslarni loyihalashga o‘rgatish murakkab jarayon sanaladi. 

Funksionallik va vizual jozibadorlikni muvozanatlash texnik hamda ijodiy 

qobiliyatlarning kombinatsiyasini talab qiladi. 

Bu jarayonda, o‘quv dasturiga foydalanuvchi tajribasini loyihalash 

tamoyillarini integratsiya qilish muhim sanaladi. Talabalarni mavjud mobil ilovalarni 

o‘rganishga, ularning interfeys dizaynlarini tahlil qilishga va muvaffaqiyatli 

dasturlarni o‘rganishga undash samarali hisoblanadi. Dizayn jarayonida fikr yuritish 

metodologiyalarini o‘z ichiga olish va dizayn jarayonida fikr-mulohazalarni taqdim 

etish talabalarga dizayn ko‘nikmalarini rivojlantirishga yordam beradi. 

5. Hamkorlik va loyihani boshqarish. Mobil ilovalarni ishlab chiqish ko‘pincha 

jamoaviy ishlarni o‘z ichiga oladi, bu talabalardan samarali hamkorlik qilishni talab 

qiladi. Vazifalarni muvofiqlashtirish, nizolarni hal qilish va individual topshiriqlarni 

loyihaning umumiy maqsadlariga moslashtirish qiyin bo‘lishi mumkin. 

Bunda, guruh loyihalarini rag‘batlantirish, hamkorlik muhitini yaratish va 

loyihalarni boshqarish vositalarini tatbiq etish talabalarning jamoaviy ishlashi hamda 

tashkilotchilik qobiliyatini oshirishda samarali hisoblanadi. Jamoalar ichida vazifa va 

mas’uliyatni taqsimlash hamda ularni boshqarish muhim ahamiyat kasb etadi. 

Tahlil va natijalar. Tadqiqot doirasida ilgari surilgan farazning to‘g‘riligini 

tasdiqlash maqsadida pedagogik tajriba-sinov ishlari olib borildi. Tajriba-sinov ishlari 

2023-2024 o‘quv yilida Navoiy davlat pedagogika institutining “Professioanl ta’lim: 

Axborot tizimlari va texnologiyalari” ta’lim yo‘nalishining 2-kursida ta’lim oluvchi 

talabalar o‘rtasida o‘tkazildi. 

Bunda tajriba va nazorat guruhlari uchun jami 49 nafar talaba jalb etildi. 

Mazkur jarayonda tadqiqot doirasida ishlab chiqilgan farazlar asosida tajriba 

guruhida mashg‘ulotlar olib borildi. Nazorat guruhiga esa bu imkoniyat taqdim 

etilmadi. 

Pedagogik tajriba-sinov ishlarining yakunida tajriba va nazorat guruhidagi 

talabalarning natijalari ishonchliligini tekshirish maqsadida Styudent-Fisher 

kriteriyasi asosida matematik-statistik tahlil qilindi. 

Mazkur kriteriyadan foydalanishda tanlanmalar uchun mos o‘rta qiymatlar 

ishonchli chetlanishlarini 
n

n kн

D
t

n
   , o‘zlashtirish ko‘rsatkichlarini aniqlashda esa 

100% 100%
3 3

X Y
P      formulalardan foydalanildi. Hisoblash natijasiga ko‘ra, 

tajriba guruhining o‘rtacha o‘zlashtirish ko‘rsatkichi nazorat guruhiga nisbatan yuqori 

ekanligi, ya’ni 9,4 % ga oshganligi ma’lum bo‘ldi. 

Xulosa va takliflar. Talabalarning mobil ilovalarni yaratishga oid 

kompetentligini rivojlantirishda yuzaga keladigan muammolarning yechimi sifatida 

tadqiqot doirasida ishlab chiqilgan takliflardan foydalanish maqsadga muvofiq 

sanaladi. Buning natijasida quyidagilarga erishiladi: texnik ko‘nikmalar rivojlanadi; 

innovatsiya va ijodkorlik rag‘batlantiriladi; amaliy o‘rganish tajribasi oshadi; 

tadbirkorlik ko‘nikmalari rivojlanadi; fanlararo ta’lim; sanoat ko‘nikmalari 

rivojlanadi. 

Zamonaviy texnologiyalarga asoslangan bugungi dunyoda mobil ilovalarga 

bo‘lgan talab o‘sishda davom etmoqda. Bu esa talabalarni mobil ilovalarni ishlab 

chiqishga o‘rgatishni taqozo etadi. Talabalarga mobil ilovalarni ishlab chiqishga 

o‘rgatish ularni nafaqat qimmatli texnik ko‘nikmalar bilan qurollantiradi, balki ularda 

ijodkorlik, muammolarni yechish qobiliyati va tadbirkorlik ko‘nikmalarini 

rivojlantiradi.  

